
 

 

 

 

ᓄᕕᐱᕆ 15, 2021 
 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑲᑎᒪᕕᒃᓴᖓᒍᑦ ᑲᑎᒪᓂᖅ 004-2021 
 
ᑐᕌᖅᑐᖅ:  ᐃᓘᓐᓇᖏᓐᓄᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᐅᓚᑦᓯᔨᐅᖃᑎᒋᔭᖏᓐᓄᑦ 
 
ᐱᔾᔪᑎᖃᖅᑐᖅ: ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ (NWMB) ᑲᑎᒪᕕᒃᓴᖓᒍᑦ ᑲᑎᒪᓂᖓᑦ ᓈᓴᐅᑎᖓ RM 004-2021 

• ᐅᓪᓘᖕᓄᑦ ᒪᕐᕉᖕᓄᑦ ᑲᑎᒪᕕᒃᓴᖓᒍᑦ ᑲᑎᒪᓂᐊᖅᑐᑦ 

• ᑕᑯᓐᓇᖃᑦᑕᐅᑎᓗᑎᒃ ᑲᑎᒪᓂᐊᖅᑐᑦ ᐊᖅᓴᕐᓂᖅ ᑐᔪᕐᒥᕕᖓᓐᓂ ᐃᖃᓗᖕᓂ ᐊᒻᒪᓗ 

• ᖃᕆᑕᐅᔭᒃᑯᑦ ᑲᑎᒪᖃᑕᐅᔪᑦ ᐃᓚᐅᓂᐊᕐᒥᔪᑦ ᑕᐃᑲᓂ ᑲᑎᒪᕕᐅᑉ ᐃᓗᐊᓂ 

 
ᖃᐅᔨᒪᓂᐊᖅᐳᓯ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑲᑎᒪᓂᒃᓴᖃᕐᓗᑎᒃ (RM 004-2021) ᐸᕐᓇᒃᑕᐅᓯᒪᖕᒪᑦ ᐅᓪᓘᖕᓄᑦ ᒪᕐᕉᖕᓄᑦ 
ᑎᓯᐱᕆ 8-9, 2021 ᐊᕐᓴᕐᓃᑦ ᑐᔪᕐᒥᕕᖓᓐᓂ ᐃᖃᓗᖕᓂ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᑎᑦᓯᓂᐊᖅᑐᑦ ᑲᑎᒪᓂᖅ 
RM004-2021-ᒥᒃ ᐅᓪᓘᖕᓄᑦ ᒪᕐᕉᖕᓄᑦ (ᐅᓪᓗᕐᒧᑦ ᐊᑕᐅᓯᕐᒧᑐᐊᖑᖏᑦᑐᖅ) ᑕᐃᒃᑯᐊ ᑐᒃᓯᕋᐅᑎᓕᐅᖅᑐᑦ, 
ᐊᐅᓚᑦᓯᔨᐅᖃᑕᐅᔪᓪᓗ ᐊᒻᒪ ᐊᒃᑐᖅᑕᐅᓯᒪᔪᑦ ᐱᕕᖃᖁᓪᓗᒋᑦ ᓂᓪᓕᐊᔾᔪᑎᖃᕈᓐᓇᕐᓂᐊᕐᒪᑕ ᐃᓱᒪᒋᔭᖏᓐᓂᒃ ᑎᑎᖅᑲᑦ ᑐᓂᔭᐅᓯᒪᔪᑦ 
ᐱᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᐅᓪᓚᖅᑎᑦᓯᓂᐊᖅᑐᑦ ᐃᓚᒋᔭᐅᔪᓕᒫᓄᑦ 
ᐊᒻᒪ ᐊᒃᑐᖅᑕᐅᓯᒪᔪᓄᑦ ᑕᑯᔪᓐᓇᕐᓂᐊᖅᑕᖏᓐᓂᒃ ᑎᑎᖅᑲᓂᒃ ᑐᓐᓂᖅᑯᑕᐅᓯᒪᔪᓂᒃ. 
 
ᑕᕝᕙᓂ ᑲᑎᒪᓂᕐᒥ RM004-2021 ᑲᑎᒪᓂᐊᕐᒥᔪᑦ ᑕᑯᓐᓇᖃᑦᑕᐅᑎᓗᑎᒃ ᐊᒻᒪᓗ ᖃᕆᑕᐅᔭᒃᑯᑦ ᑲᑎᒪᖃᑕᐅᓂᐊᖅᑐᑦ ᐃᓚᐅᓗᑎᒃ. 
ᑲᑎᒪᒋᐊᓕᕐᓂᐊᖅᑐᑦ 9:00ᒧᐊᖅᐸᑦ ᖃᐅᔨᓴᐅᑎᖓ ᑲᓇᖕᓇᒥᐅᑦ ᐊᑐᕐᓗᒍ ᐅᓪᓗᖏᓐᓂ ᑎᓯᐱᕆ 8 ᐊᒻᒪᓗ 9 ᑕᒪᒃᑮᖕᓂ ᑕᐃᒪᓐᓇ 
ᐱᒋᐊᖃᑦᑕᕐᓂᐊᖅᑐᑦ. 
 
ᑕᑯᓐᓇᖃᑦᑕᐅᑎᓗᑎᒃ ᑲᑎᒪᓂᐊᖅᑐᑦ ᐊᕐᓴᕐᓃᑦ ᑐᔪᕐᒥᕕᖓᓐᓂ ᐃᖃᓗᖕᓂ 
ᐊᕐᓴᕐᓃᑦ ᑐᔪᕐᒥᕕᖓ ᑲᑎᒪᕕᖁᑎᖓᑦ ᐅᓪᓗᒥᐅᔪᖅ ᐃᓄᒋᐊᖕᓂᖃᕈᓐᓇᕐᒪᑦ 100-ᓂᒃ ᑕᐃᒪᓐᓇ ᒪᓕᒐᖃᖅᑐᑦ ᓄᕙᒡᔪᐊᕐᓇᖅ-19 
ᐱᓪᓗᒍ. ᓂᕆᐅᖏᒃᑲᓗᐊᖅᑐᒍ ᐃᓄᒋᐊᖕᓂᖅᓴᐅᓂᐊᓂᕐᓂᖓᓂᒃ ᑭᓯᐊᓂᓕ ᐃᓂᖃᑦᑎᐊᖁᔨᓪᓗᑕ ᐅᐸᒍᑎᓯᒪᓂᐊᖅᑐᓂᒃ ᑕᐃᑯᖓ 
ᑲᑎᒪᑎᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓴᖅᑎᓐᓂᐊᖅᐸᓯᐅᒃ ᖃᐅᔨᒪᒍᑦᓯ ᐃᖅᑲᓇᐃᔭᖃᑎᓯᓘᓐᓃᑦ ᐃᓚᐅᓂᐊᖅᐸᑕ 
ᑕᑯᓐᓇᖃᑦᑕᐅᑎᓗᑎᒃ ᑲᑎᒪᓂᐅᓂᐊᖅᑐᒧᑦ ᑐᓴᖅᑎᑦᓯᓗᓯ ᐊᓂᒍᓚᐅᖏᓐᓂᖓᓂ, ᑎᓴᒻᒥᖅ (ᕿᑎᖅᑰᑦ), ᓄᕕᐱᕆ 26, 2021, 
ᐅᕗᖓ ᑎᑎᕋᕐᓗᑎᑦ Receptionist@nwmb.com. 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᒪᓕᖕᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒪᓕᒐᕆᔭᖏᓐᓂᒃ 
ᓄᕙᒡᔪᐊᕐᓇᖅ-19-ᒧᑦ ᐊᒻᒪ ᒪᓕᒐᖏᓐᓂᒃ ᑭᓇᒃᑯᑐᐃᓐᓇᐃᑦ ᐅᐸᒍᓐᓇᕐᓗᑎᒃ ᑲᑎᒪᑎᑦᓯᓂᖏᓐᓄᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐅᓪᓗᖏᓐᓂ ᑎᓯᐱᕆ 8 ᐊᒻᒪᓗ 9. ᐊᐅᓪᓚᖅᑎᑦᑎᓂᐊᖅᑐᒍᑦ ᖃᐅᔨᒃᑲᐃᔾᔪᑎᓂᒃ ᐃᓚᐅᓂᐊᖅᑐᓄᑦ ᓇᓗᓇᐃᖅᓯᓯᒪᔪᓂᒃ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐅᔪᓂᒃ ᐊᑐᖅᑕᐅᔭᕆᐊᖃᕐᓂᐊᖅᑐᓂᒃ ᑕᑯᓐᓇᖃᑦᑕᐅᑎᓗᑎᒃ ᑲᑎᒪᓕᖅᐸᑕ ᐃᒪᐅᔪᓄᑦ. 
 
ᖃᕆᑕᐅᔭᒃᑯᑦ ᑲᑎᒪᓂᖅ ᐊᑐᖅᑕᐅᓂᐊᖅᑎᓪᓗᒍ 
ᑕᐃᒃᑯᐊ ᖃᕆᑕᐅᔭᒃᑯᑦ ᑲᑎᒪᖃᑕᐅᓂᐊᖅᑐᑦ, ᖃᓄᐃᓕᐅᕆᐊᖃᕐᒪᖔᖅᐱᑦ ᐊᔪᕆᖅᓲᔾᔨᓯᒪᔪᓂᒃ ᓇᓂᓯᓂᐊᖅᑐᑎᑦ 
ᐊᑎᓕᐅᖅᑕᐅᕕᖕᒥ ᐅᕙᓂ (https://zoom.us/signup - ᑕᑯᓗᒋᑦ ᐱᖃᓯᐅᑎᓯᒪᔪᑦ ᑎᑎᖅᑲᑦ). ᖃᕆᑕᐅᔭᒃᑯᑦ ᑲᑎᒪᓂᖅ RM004-
2021-ᒧᑦ ᐃᓚᐅᔾᔪᑎᑦ ᐱᑐᒡᕕᖓ ᐊᐅᓪᓚᖅᑎᑕᐅᓂᐊᖅᑐᖅ ᐃᓚᐅᓂᐊᖅᑐᓕᒫᓄᑦ ᑕᐃᒃᑯᓄᖓ ᓇᓗᓇᐃᖅᓯᓚᐅᖅᑐᓄᑦ 
ᐃᓚᐅᓂᐊᕐᓂᕋᕐᓗᑎᒃ ᓯᕗᕐᖓᒍᑦ ᑎᓯᐱᕆ 8-9 ᑲᑎᒪᓂᕐᓄᑦ. ᐃᓕᓂᐊᖅᐸᑦ ᖃᕆᑕᐅᔭᕐᓄᑦ ᑲᑎᒪᔾᔪᑎ Zoom-ᑯᑦ ᐊᒻᒪ ᐋᖅᑭᒡᓗᒍ 
ᐃᓂᒃᓴᐃᑦ ᐃᓚᐅᔪᓐᓇᕐᓂᐊᕋᕕᑦ ᑲᑎᒪᓕᖅᐸᑕ ᐅᓪᓗᖏᓐᓂ ᑎᓯᐱᕆ 8-9 RM004-2021 ᑲᑎᒪᓂᕐᒥ. 

ᑕᐃᒃᑯᓇᓐᖓᑦ ᐃᓚᐅᓂᐊᖅᑐᓂᑦ ᖃᕆᑕᐅᔭᒃᑯᑦ Zoom-ᑯᑦ, ᑐᓴᖅᑎᑕᐅᓂᐊᖅᐳᒍᑦ ᖃᐅᔨᒃᑲᖅᑕᐅᓗᑕ ᐅᕗᖓ ᖃᕆᑕᐅᔭᒃᑯᑦ 
ᑐᕌᕈᒻᒧᑦ Receptionist@nwmb.com ᐊᓂᒍᓚᐅᖏᓐᓂᖓᓂ ᕿᑎᖅᑰᑦ (ᑎᓴᒻᒥᖅ) ᑎᓯᐱᕆ 2, 2021, ᑐᓂᔭᐅᔪᓐᓇᕐᓂᐊᕋᕕᑦ 
ᖃᕆᑕᐅᔭᒃᑯᑦ ᑲᑎᒪᓕᖅᐸᑕ ᑐᕌᕈᑎᒋᓂᐊᖅᑕᖓᓐᓂᒃ ᐱᑐᒡᕕᖕᒥᒃ. 
 
ᖃᐅᔨᒪᓂᐊᖅᐳᓯ ᑲᑎᒪᔨᑦ ᐋᖅᑭᒡᓱᐃᔪᓐᓇᕐᓂᐊᖏᒻᒪᑕ ᐊᑲᐅᓐᖏᓕᐅᕈᑎᖏᓐᓂᒃ ᖃᕆᑕᐅᔭᑦ ᑲᑎᒪᑎᓪᓗᒋᑦ ᐊᒻᒪᓗ 
ᐃᑲᔪᖅᓯᔪᓐᓇᕐᓂᐊᖏᑦᑐᑦ ᖃᕆᑕᐅᔭᕐᓗᐊᕿᓕᕈᕕᑦ ᐊᑐᖅᑐᑦ ᑲᑎᒪᖃᑕᐅᔪᑦ ᖃᕆᑕᐅᔭᒃᑯᑦ Zoom-ᑯᑦ. 
  
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᖃᐅᔨᒪᖁᔨᕗᑦ ᖁᔭᓕᑦᑎᐊᖅᑑᒐᓗᐊᑦ  ᖃᕆᑕᐅᔭᒃᑯᑦ ᐱᑐᒍᓐᓇᕐᒪᑕ ᖃᕆᑕᐅᔭᒃᑯᑦ 
ᑲᑎᒪᖃᑕᐅᓂᐊᖅᐸᑕ, ᐊᒻᒪ ᐃᓛᓐᓂᒃᑯᑦ ᑭᓯᐊᓂ ᐊᑲᐅᓛᖑᕙᒐᓂ ᐊᑐᖅᑕᐅᑎᓪᓗᒍ ᐃᓘᓐᓇᖏᓐᓄᑦ. ᐱᔾᔪᑎᒋᓪᓗᒍ ᑕᒪᓐᓇ, 
ᐃᓚᐅᔪᓐᓇᕐᓂᐊᕐᒥᔪᑦ ᑲᑎᒪᖃᑕᐅᔪᑦ ᑲᑎᒪᓂᕐᒥ RM004-2021 ᐅᖄᓚᐅᑎᒃᑯᑦ ᑲᑎᒪᖃᑕᐅᔪᓐᓇᕐᓂᐊᖅᑐᑦ. ᐅᖄᓚᐅᑎᒃᑯᑦ 
ᑭᓯᐊᓂ ᐃᓚᐅᔪᓐᓇᕈᕕᑦ ᐊᓯᖅᑯᕝᕕᒃᓴᖃᖏᑉᐸᑦ ᑐᓴᖅᑎᓪᓗᒍ ᐅᓇ ᖃᕆᑕᐅᔭᒃᑯᑦ ᑐᕌᕈᑎᖓ PPearson@nwmb.com. 
ᖃᐅᔨᒪᓂᐊᖅᐳᑎᑦ ᐅᖄᓚᐅᑎᒃᑯᑦ ᑲᑎᒪᖃᑕᐅᓂᐊᕈᕕᑦ ᐊᑕᐅᓰᓐᓇᕐᒥᒃ ᑐᓵᔪᓐᓇᕐᓂᐊᖅᑐᑎᑦ ᐅᖃᓪᓚᒃᑐᓂᒃ. 
 
ᑎᒥᐅᔪᑉ ᓯᕗᓕᖅᑎᖁᑎᖓᑦ 
ᑐᑭᒧᐊᒃᑎᑦᑎᑦᑎᐊᖁᓪᓗᒋᑦ ᑕᑯᓐᓇᖃᑦᑕᐅᑎᓗᑎᒃ ᑲᑎᒪᑎᓪᓗᒋᑦ ᐊᒻᒪ ᖃᕆᑕᐅᔭᒃᑯᑦ ᑲᑎᒪᑎᓪᓗᒋᑦ ᐊᑕᐅᑦᑎᒃᑯᑦ, ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᒃᓯᕋᖅᐳᑦ ᐊᑐᓂ ᑎᒥᐅᔪᑦ ᓇᓗᓇᐃᖅᓯᖁᓪᓗᒋᑦ ᓯᕗᓕᖅᑎᒋᔭᖏᓐᓂᒃ (ᑎᒥᐅᔪᑦ ᓯᕗᓕᖅᑎᖁᑎᖓᑦ). 
ᑐᑭᒧᐊᒃᑎᑦᓯᑦᑎᐊᕐᓂᐊᕐᒪᑕ ᐅᖃᓪᓚᖕᓂᐊᖅᑐᓂᒃ ᐊᒻᒪᓗ ᐅᖃᓪᓚᖕᓂᐊᖅᑐᓂᒃ ᑲᑎᒪᑎᓪᓗᒋᑦ ᑲᑎᒪᓂᕐᒥ RM004-2021, ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᒃᓯᕙᐅᑕᖓᑦ ᐊᐱᕆᖃᑦᑕᕐᓂᐊᖅᑐᖅ ᑎᒥᐅᔪᑉ ᓯᕗᓕᖅᑎᒋᔭᖏᓐᓄᑦ ᐅᖃᓪᓚᖁᓪᓗᒍ ᐅᕝᕙᓘᓐᓃᑦ 
ᐊᓯᖓᓂ ᑭᐅᑎᑦᓯᓂᐊᖅᑎᓪᓗᒍ ᐊᐱᖅᑯᑕᐅᔪᒧᑦ, ᓂᓪᓕᐅᑕᐅᔪᒧᑦ ᐅᕝᕙᓘᓐᓃᑦ ᐊᐱᖅᑯᒻᒧᑦ. ᓇᓗᓇᐃᕐᓂᐊᖅᐸᓯᐅᒃ ᑎᒥᖁᑎᓯ 
ᓯᕗᓕᖅᑎᒋᔭᖓ ᑭᓇᐅᖕᒪᖔᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐅᕗᖓ ᖃᕆᑕᐅᔭᒃᑯᑦ ᑐᕌᕉᒻᒧᑦ 
Receptionist@nwmb.com ᐊᓂᒍᓚᐅᖏᓐᓂᖓᓂ ᐅᓪᓗᐊ ᓄᕕᐱᕆ 26, 2021. 
 
ᑲᑎᒪᓂᐅᑉ ᐊᐅᓚᓂᖓ  
ᒪᓕᒡᓗᒋᑦ ᐊᑐᖅᑕᐅᕙᒃᑐᑦ ᑭᖑᓂᑦᑎᓐᓂ ᑲᑎᒪᓂᕐᓂ, ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓪᓚᖃᑦᑕᕐᓂᐊᖅᑐᑦ ᒪᓕᒃᑕᐅᓗᑎᒃ 
ᓇᓗᓇᐃᖅᑕᐅᓯᒪᔪᑦ ᑲᑎᒪᔾᔪᑎᒃᓴᓂ.  ᑕᐃᒪᓕ ᑲᑎᒪᔭᖅᑐᖃᑕᐅᓯᒪᔪᖅ ᐅᖃᓪᓚᓚᐅᖅᑎᓪᓗᒍ, ᐃᒃᓯᕙᐅᑕᖅ ᐊᐱᕆᖅᑳᕐᓂᐊᖅᑐᖅ 
ᑲᑎᒪᔨᑦ ᐊᐱᖅᑯᑎᒃᓴᖃᕐᒪᖔᑕ ᓂᓪᓕᐅᑎᒃᓴᖃᕐᒪᖔᑕᓘᓐᓃᑦ, ᐃᖅᑲᓇᐃᔭᖅᑎᑦ ᐊᒻᒪ ᒪᓕᒐᕐᓂᐊᕐᓂᐊᖅᑎᖓᑦ ᐆᒪᔪᕆᔨᕐᔪᐊᒃᑯᑦ 
ᑭᐅᑎᓪᓗᒋᑦ ᐅᖃᓪᓚᖅᑲᐅᔪᒧᑦ ᑐᒃᓯᕋᐅᑎᓕᐅᖅᑐᒧᑦ.  ᐃᒃᓯᕙᐅᑕᖅ ᐊᐱᕆᓕᕐᓗᓂ ᑎᒥᐅᔪᑉ ᓯᕗᓕᖅᑎᖓᓐᓄᑦ ᑭᐅᖁᓪᓗᒍ 
ᓂᓪᓕᐅᑕᐅᔪᒧᑦ ᐅᕝᕙᓘᓐᓃᑦ ᐊᐱᖅᑯᑕᐅᔪᒧᑦ ᑭᐅᓂᐊᖅᑐᖅ ᐊᓯᒋᒃᐸᒍ ᑐᓐᓂᖅᑯᑎᒋᓗᓂᐅᒃ ᑭᐅᓂᐊᖅᑐᒧᑦ 
ᐃᖅᑲᓇᐃᔭᖅᑎᐅᖃᑎᖓᓄᑦ. 
 
ᑕᐃᒪᓕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᔭᕇᓯᓚᐅᖅᑎᓪᓗᒋᑦ ᐊᐱᖅᑯᑎᒃᓴᖏᓐᓂᒃ ᐊᒻᒪ ᓂᓪᓕᑎᒃᓴᖏᓐᓂᒃ 
ᑐᒃᓯᕋᐅᑎᓕᐅᖅᑐᓄᑦ, ᑕᐃᒪ ᐃᒃᓯᕙᐅᑕᖅ ᐱᕕᖃᖅᑎᑦᓯᓕᕐᓗᓂ ᑎᒥᐅᔪᓂᑦ ᑭᓇᒃᑯᑐᐃᓐᓇᐃᓪᓗ ᑲᑎᒪᔭᑐᖃᑕᐅᓯᒪᔪᑦ 
ᐊᐱᖅᑯᑎᒃᓴᖃᕐᒪᖔᑕ ᓂᓪᓕᐅᑎᒃᓴᖃᕐᒪᖔᑕᓗ. 
 
ᑕᐃᒪᓕ ᑎᒥᐅᔪᑦ ᑕᐃᔭᐅᖃᑦᑕᓚᐅᖅᑎᓪᓗᒋᑦ ᐃᒃᓯᕙᐅᑕᕐᒧᑦ, ᑎᒥᐅᔪᑉ ᓯᕗᓕᖅᑎᖓᑦ 
ᐊᐱᕆᔪᓐᓇᖅᑎᑕᐅᓂᐊᖅᑐᖅ/ᓂᓪᓕᕈᓐᓇᕐᓗᓂᓘᓐᓃᑦ ᑐᒃᓯᕋᐅᑎᓕᐅᖅᑐᒧᑦ. ᖃᐅᔨᒪᓂᐊᖅᐳᓯ ᑎᒥᐅᔪᑦ ᐱᔭᕇᕌᖓᑕ 
ᐊᐱᖅᑯᑎᖏᓐᓂᒃ/ᓂᓪᓕᐅᑎᒃᓴᖏᓐᓂᒃ, ᐃᒃᓯᕙᐅᑕᖅ ᐊᓯᐊᓄᑦ ᑎᒥᐅᔪᒧᑦ ᓅᖃᑦᑕᕐᓂᐊᕐᒪᑦ ᐊᐱᖅᑯᑎᒃᓴᖃᕐᒪᖔᑕ. ᐃᒃᓯᕙᐅᑕᖅ 
ᑲᒪᔭᕆᐊᖃᖅᐳᖅ ᐊᖑᒻᒪᑎᑦᑎᐊᖁᓪᓗᒋᑦ ᑲᑎᒪᓂᖓᑦ ᑲᑎᒪᔾᔪᑎᒃᓴᓄᑦ ᐊᒻᒪ ᐃᓛᓐᓂᒃᑯᑦ ᑎᒥᐅᔪᑉ ᐅᖃᓪᓚᒃᑕᖏᓐᓂᒃ 
ᓄᖅᑲᖅᑎᑦᓯᔪᓐᓇᕐᓗᓂ.  ᑎᒥᐅᔪᑦ ᐸᕐᓇᒃᓯᒪᑦᑎᐊᕆᐊᖃᖅᑐᑦ ᐊᐱᖅᓱᖃᑦᑕᕐᓗᑎᒃ ᐊᒻᒪ ᓂᓪᓕᐅᑎᒋᓂᐊᖅᑕᖏᑦ ᐋᖅᑭᑦᑎᐊᖅᓯᒪᓗᑎᒃ 
ᐃᒃᐱᓱᒃᑎᐊᕐᓗᑎᒡᓗ ᐱᕕᒃᓴᓕᐊᖑᒪᔪᒥᒃ ᐊᒻᒪ ᑲᑎᒪᓂᐅᑉ ᐋᖅᑭᒡᓯᒪᓂᕆᔭᖓᓂᒃ.  ᐃᒃᓯᕙᐅᑕᖅ ᐱᕕᖃᖅᑎᑦᓯᓂᐊᖅᑐᖅ ᐃᓘᓐᓇᖏᓐᓂᒃ 
ᑎᒥᐅᔪᓂᒃ ᑲᑎᒪᔭᖅᑐᖃᑕᐅᓯᒪᔪᓂᒃ ᐊᐱᖅᓱᕈᓐᓇᖅᑎᑦᑎᓗᓂ ᐅᕝᕙᓘᓐᓃᑦ ᓂᓪᓕᕈᓐᓇᖅᑎᑦᓯᓗᓂ. 
 
ᑐᓵᔩᑦ  

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐋᖅᑭᒡᓯᓯᒪᕗᑦ ᑐᓵᔨᖃᕈᓐᓇᕐᓂᐊᕐᓗᑎᒃ ᖃᕆᑕᐅᔭᒃᑯᑦ Zoom-ᑯᑦ ᑲᑎᒪᖃᑕᐅᔪᑦ. ᐊᑖᓂ 
ᓇᕿᑦᑕᐅᑎᑕᖃᖅᑐᖅ ᖃᕆᑕᐅᔭᐅᑉ ᑎᑎᕋᖅᓯᒪᔪᖅ ᐃᒪᓐᓇ ᖃᓪᓗᓈᑐᑦ “Translation” ᐃᓄᒃᑎᑐᑦ ᑕᐃᑲᓂ ᑐᓵᔪᓐᓇᕐᓂᐊᖅᑐᑎᑦ 
ᐊᑖᒍᑦ French-ᓚᓯᒪᔪᑉ. 
 
ᐃᓘᓐᓇᖏᑦ ᐅᖃᓪᓚᖕᓂᐊᖅᑐᑦ ᐃᖅᑲᐅᒪᖁᔭᐅᕗᑦ ᑲᑎᒪᓂᐅᑉ ᐋᖅᑭᒡᓯᒪᓂᕆᔭᖓᓂᒃ ᐊᒻᒪᓗ ᑐᐊᕕᖏᓪᓗᑎᒃ ᐅᖃᓪᓚᖃᑦᑕᕐᓗᑎᒃ, 
ᐊᐱᖅᓱᖃᑦᑕᕐᓗᑎᒃ, ᐅᕝᕙᓘᓐᓃᑦ ᓂᓪᓕᐊᖃᑦᑕᕐᓗᑎᒃ, ᑐᓵᔨ ᐊᖑᒻᒪᑎᔪᓐᓇᕐᓂᐊᕐᒪᑦ. ᐃᒃᓯᕙᐅᑕᖅ ᐅᖃᓪᓚᒃᑐᒥᒃ ᓱᑲᓗᐊᖅᑐᒥᒃ 
ᓄᖅᑲᖅᑎᑦᓯᔪᓐᓇᖅᑐᖅ ᑐᓵᔨ ᐊᖑᒻᒪᑎᓕᖁᓪᓗᒍ ᐱᔭᕇᖅᓯᐊᕆᓗᒍᓗ. 
 
ᑲᑎᒪᓂᐅᑉ ᐊᐅᓚᓂᖓᓂᒃ ᐊᔾᔨᒌᒃᑎᑦᓯᓂᖅ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓕᕆᐊᒃᓴᖃᖅᐳᑦ ᑲᑎᒪᓂᐅᑉ ᐊᐅᓚᓂᖓ ᐱᖃᓯᐅᔾᔨᓯᒪᑦᑎᐊᕐᓗᓂ ᒪᓕᒐᖏᓐᓂᒃ 
ᐃᓚᐃᓐᓈᕆᖏᓪᓗᑎᒃ ᐊᐅᓚᓂᖃᕆᐊᖃᕐᓂᐅᑉ. Zoom-ᑯᑦ ᑲᑎᒪᓂᖅ ᐊᑐᖅᑕᐅᒐᒧᓕᕐᒪᑦ, ᐊᒻᒪ ᐊᐅᓚᑦᑎᐊᕈᓐᓇᕆᓪᓗᓂ ᓄᓇᕗᑦ 
ᖃᕆᑕᐅᔭᒃᑯᑦ ᐅᖓᓯᒃᑐᒧᑦ ᐱᑐᒍᑎᖏᑦ ᐃᓱᓕᑦᑕᕐᕕᖃᕋᓗᐊᖅᑎᓪᓗᒋᑦ, ᐊᒻᒪ ᐅᖄᓚᐅᑎᒃᑯᑦ ᑲᑎᒪᖃᑕᐅᑎᑦᓯᔪᓐᓇᕆᓪᓗᑎᒃ 
ᖃᕆᑕᐅᔭᒃᑯᑦ ᐅᖓᓯᒃᑐᒧᑦ ᐱᑐᒍᑎᖃᖏᑦᑐᑦ. ᑲᑎᒪᔨᑦ ᑭᖑᓂᑦᑎᓐᓂ ᓯᕗᒧᐊᑦᑎᐊᖅᓯᒪᔪᒥᒃ ᑲᑎᒪᑎᑦᓯᖃᑦᑕᖅᓯᒪᖕᒪᑕ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ Zoom-ᑯᑦ ᖃᕆᑕᐅᔭᒃᑯᑦ ᐊᒻᒪ ᐅᒃᐱᕈᓱᒃᑎᐊᖅᑐᑦ ᑎᓯᐱᕆ 8-9, 2021-ᒥ ᑲᑎᒪᓂᖃᓕᖅᐸᑕ 
ᓯᕗᒧᐊᑦᑎᐊᕐᓂᐊᕐᓂᖓᓂᒃ. 
 
ᓇᐃᓈᕐᓗᒍ: 

1) ᑕᐃᒪᓕ ᐃᓕᓚᐅᕐᓂᖏᒃᑯᕕᐅᒃ, ᓂᐱᓕᐅᕐᓗᒍ, ᐃᓗᓕᒍᓗ ᑖᓐᓇ ᑲᑎᒪᔾᔪᑕᐅᕙᒃᑐᖅ ᖃᕆᑕᐅᔭᒃᑯᑦ Zoom 

ᐃᓕᓐᓂᐊᕐᓗᒍ 

 

2) ᑕᐃᒃᑯᓄᖓ ᐅᐸᒍᑎᓯᒪᓗᑎᒃ ᑲᑎᒪᖃᑕᐅᓂᐊᖅᑐᓄᑦ, ᓇᓗᓇᐃᕐᓂᐊᖅᐳᑎᑦ ᑭᓇᖕᒪᖔᖅᐱᑦ ᐊᒻᒪ ᐃᖅᑲᓇᐃᔭᖃᑎᑎᑦ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᖃᕆᑕᐅᔭᒃᑯᑦ ᑎᑎᕋᕐᕕᖓᓐᓄᑦ Receptionist@nwmb.com ᐊᓂᒍᓚᐅᖏᓐᓂᖓᓂ 

ᐅᓪᓗᐊ ᓄᕕᐱᕆ 26, 2021 

 

3) ᓇᓗᓇᐃᕐᓂᐊᖅᐸᑦ ᑭᓇᐅᖕᒪᖔᑦ ᑎᒥᖁᑎᑦᓯᓐᓄᑦ ᓯᕗᓕᖅᑎᐅᔪᖅ ᐅᕗᖓ Receptionist@nwmb.com 

ᐊᓂᒍᓚᐅᖏᓐᓂᖓᓂ ᐅᓪᓗᐊ ᓄᕕᐱᕆ 26, 2021 

 

4) ᑕᐃᒪᓕ ᐅᖄᓚᐅᑎᒃᑯᑦ ᑭᓯᐊᓂ  ᑲᑎᒪᖃᑕᐅᔪᓐᓇᕈᕕᑦ, ᑐᓴᖅᑎᓪᓗᒍ PPearson@nwmb.com 

(ᖃᐅᔨᒪᓂᐊᖅᐳᑎᑦ ᐅᖄᓚᐅᑎᒃᑯᑦ ᑲᑎᒪᖃᑕᐅᒍᕕᑦ ᐊᑕᐅᓯᕐᒥᒃ ᐅᖃᐅᓯᕐᒥᒃ ᑐᓵᓂᐊᖅᑐᑎᑦ ᓂᕈᐊᕈᓐᓇᖏᓪᓗᑎᑦ 

ᓇᓕᐊᖕᓂᒃ ᐅᖃᐅᓯᕐᒥᒃ ᑐᓵᔪᒪᖕᒪᖔᖅᐱᑦ) 

 

5) ᐊᑦᑕᓇᔾᔭᐃᖅᓯᒪᔾᔪᑎᓄᑦ ᐊᔪᕆᖅᓲᔾᔨᓯᒪᔪᑦ ᐊᐅᓪᓚᖅᑎᑕᐅᓂᐊᖅᑐᑦ ᐃᓕᖕᓄᑦ ᓯᕗᕐᖓᒍᑦ ᑲᑎᒪᓂᕐᒥᒃ RM004-

2021 ᑲᑎᒪᓚᐅᖏᓐᓂᖏᓐᓂ. 

 
ᓯᕗᕐᖓᒍᑦ ᖁᔭᓕᕗᒍᑦ ᑐᑭᓯᐊᑦᓯᐊᕋᕕᑦ. 
 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

